
				এই পাতাটির মুদ্রণ সংশোধন করা প্রয়োজন। 
আবার মোহন ג' פאסי
কমিশনার কহিলেন, “কথা হচ্ছে এই যে কলকাতার সাধারণ ব্যক্তিরা ভীষণ উত্তেজিত হয়ে উঠেছে, দলে দলে কারেন্সি অফিসের সম্মুখে এসে সমবেত হচ্ছে, দৈনন্দিন কাজ কর্ম বন্ধ হ’বার উপক্রম করেছে। প্রত্যহ সেন্টাল গভর্নমেন্ট থেকে কি রকম টেলিগ্রামের ওপর টেলিগ্রাম আসছে, তা’ তো আপনি অবগত আছেন। তবেই এমন ক্ষেত্রে আমাদের যে-কাজে হুজুগ বেড়ে যাবে এবং সকলের দৃষ্টি আকর্ষণ করবে, তেমন কাজ কি করা উচিত? -
“না, উচিত নয়, স্যার। কিন্তু আমি একটা প্রশ্ন করতে চাই। আমাদের প্রেস্টিজ কি এই দসু্যকে তার প্রতিজ্ঞা-পূরণ করতে দিলেই রক্ষা হবে?” এই বলিয়া মিঃ বেকার একদৃষ্টে bাহিয়া রহিলেন।
কমিশনার কহিলেন, “তা, হ’লে আপনি বিশ্বাস করেন যে, মোহন তা’র এই অসম্ভব দায়িত্ব পূর্ণ করতে সক্ষম হবে?”
মিঃ বেকার বিরক্ত হইয়াও শান্ত কষ্ঠে কহিলেন, “শুধু বিশ্বাস করি না, স্যার, আমি দৃঢ়ভাবে এই আস্থা পোষণ করি যে, মোহন আমাদের সকল সাবধানতা সত্ত্বেও নিজের অভীষ্ট পূর্ণ করে নিতে সক্ষম হবে। কিন্তু, আমরা যদি উদাসীন থাকি, তবে তো আর কথাই নেই, স্যার।”
কমিশনার সাহেব মিঃ বেকারের মুখে এইরূপ অপ্রত্যাশিত স্বীকারোক্তি শুনিয়া নির্বাক হইয়া চাহিয়া রহিলেন। তাহার বিস্ময়ের আর অন্ত রহিল না। তাহাকে নীরব দেখিয়া, মিঃ বেকার পুনশ্চ কহিলেন, “আমি শুধু এই ভেবে বিস্মিত হচ্ছি, স্যার যে, দসু মোহনকে গ্রেফতার করতে প্রবল প্রতাপাম্বিত গভর্নমেন্ট সমস্ত শক্তি নিয়ে আজ পর্যন্ত সক্ষম হন নি, এমন কি এক লক্ষ টাকা পুরস্কার ঘোষণা করেও হন নি, সেই দস্যুর ভীতি-প্রদর্শনকে, প্রতিদ্বন্দ্বিতার এরূপ সরল, সহজ আহ্বানকে কিরূপে উপেক্ষার দৃষ্টিতে দেখতে পারেন।” মিঃ বেকারের মুখ স্নান ও করুণ হাসিতে ভরিয়া উঠিল। কমিশনার চিন্তিত মুখে কহিলেন, “আপনার যুক্তি অস্বীকার করি, তেমন মনের বলও পাচ্ছি না, মিঃ বেকার। অবশ্য এ বিষয়ে আমার দ্বিমত নেই যে, দসু তার সদন্তে ঘোষিত অভিপ্রায় যদি সিদ্ধ করে নিতে সক্ষম হয়, তবে তার মত দুর্বপাক ও দুর্ঘটনা আমাদের জীবনে আর কিছুই হবে না।” இ.
স্যার।” -
কমিশনার বিচলিত হইয়া অস্থির কষ্ঠে কহিলেন, “দোহাই আপনার, এমন চিন্তাও মনে ঠাই দেবেন না, মিঃ বেকার। এক্ষেত্রে যা কিছু দায়িত্ব, আমার ও আপনার। যাঁরা উপেক্ষার
গেলে তাদের আর খুঁজে পাওয়া যাবে না। আজ আট তারিখ, মাঝে মাত্র একটা দিন। আপনি যে-ভাবে খুশি প্রতিকারের, তথা অবরোধের ব্যবস্থা করুন। আপনার যে-কোন প্রয়োজন মেটাবার জন্য আমি সম্পূর্ণভাবে প্রস্তুত আছি। এমনকি যদি মিলিটার সাহায্যও বোধ করেন, তবে তা দিতেও অস্বীকার করব না।”

